
IM FRUEHLIG

Was chunnt do für e Bursch derhär

und winkt mer, i soll warte

Er träit e Arfel Schlehebluest

und scheechet i my Garte.

Er lachet übers ganze Gsicht,

i glaub, er möcht mi stelle.

«I ha jo scho en andre Schatz,

lauf, de wurd dir sust welle!»

Furt isch er... Näi,was chunnt mi a,

i möcht hell use singe,

isch acht de Bursch de Früehlig gsy

s Härz wott mer schier verspringe.

Jo wäger! sFinkli rüeft: «Er isch's!»

Jetz bin i usem Gwunder.

DViönli tüend scho dAugen uf,

und dWält isch ganz voll Wunder.

MARTHA RINGIER

